
ABSTRAK 

Kajian ini bertujuan mengukur Komunikasi, Latihan, Motivasi dan Prestasi Kerja di 

Malaysia Airport Sdn Bhd (MASB), Pulau Pinang. Permasalahan prestasi dalam 

kalangan pekerja di unit Avsec Security (AVSEC) khususnya menjadi kebimbangan 

dalam meningkatkan prestasi kerja. Objektif kajian ini adalah untuk mengkaji tahap 

faktor Hubungan Komunikasi, Latihan, Motivasi dan Prestasi Kerja. Selain itu, 

objektif kedua kajian ini adalah untuk menentukan hubungan korelasi antara 

Komunikasi, Latihan, Motivasi dan Prestasi Kerja. Kemudian, untuk mengkaji faktor 

yang paling signifikan dalam Hubungan antara Komunikasi, Latihan dan Motivasi ke 

atas Prestasi Kerja. Kaedah kajian Kuantitatif digunakan untuk mendapatkan data 

dengan memberikan borang soal selidik yang telah diedarkan kepada 148 responden 

dari unit AVSEC MASB Pulau Pinang. Statistik deskriptif, ujian korelasi Pearson, 

ujian Regresi Pelbagai digunakan untuk menganalisis data dengan menggunakan Pakej 

perisian SPSS versi 23. Kesemua pembolehubah (X1), (X2), (X3) dan (Y) mempunyai 

hubungan positif. Hasil ujian korelasi Pearson menunjukkan bahawa terdapat 

hubungan linear positif terhadap Komunikasi (r=0.513, p=0.000), Latihan (r=0.513, 

p=0.000), Motivasi (r=0.408, p= 0.000). Hasil daripada regresi berganda, Latihan 

(X2) paling mempengaruhi iaitu (t = 3.188, p = 0.002) Komunikasi (X1) (t = 2.760, p 

= 0.007). Dapatan pengujian hipotesis model kesan langsung menunjukkan bahawa 

ketiga-tiga elemen bagi Komunikasi, Latihan dan Motivasi merupakan peramal 

penting kepada Prestasi Kerja. Dapatan kajian ini dapat digunakan sebagai panduan 

bagi membantu pihak pengurusan dalam meningkatkan Prestasi Kerja di mana 

penekanan terhadap cadangan-cadangan berikut perlulah diutamakan, iaitu: (1) skop 

sampel kajian perlu diluaskan, (2) menggunakan item pemboleh ubah yang berbeza 

dan (3) pengubahsuaian terhadap pemboleh ubah bersandar perlu dilakukan bagi 

memperluaskan lagi skop Prestasi Kerja yang dipengaruhi oleh Komunikasi, Latihan 

dan Motivasi. 

 

Kata Kunci: Komunikasi, Latihan, Motivasi, Prestasi Kerja, AVSEC, MASB 

ABSTRACT 

This study aims to measure Communication, Training, Motivation and Work 

Performance in Malaysia Airport Sdn Bhd (MASB), Pulau Pinang. Performance 

problems among employees in the Avsec Security (AVSEC) unit are particularly a 

concern in improving job performance. The objectives of this study was to examine 

the level of factors of Communication, Training, Motivation and Work Performance. 

In addition, the second objective of this study was to determine the correlation between 

Communication, Training, Motivation and Work Performance. Then, to examine the 

most significant factors in the relationship between Communication, Training and 

Motivation on Work Performance. Quantitative research method was used to obtain 

data by providing a questionnaire that was distributed to 148 respondents from the 

AVSEC MASB Pulau Pinang unit. Descriptive statistics, Pearson Correlation test, 

Multiple Regression test were used to analyse the data using SPSS Software Package 

version 23. All variables (X1), (X2), (X3) and (Y) have positive relationship. Pearson 

correlation test results showed that there was a positive linear relationship to 

Communication (r = 0.513, p = 0.000), Training (r = 0.513, p = 0.000), Motivation (r 

= 0.408, p = 0.000). As a result of multiple regression, Taining (X2) was the most 

influential is (t = 3.188, p = 0.002), Communication (X1) (t = 2.760, p = 0.007). The 

findings of the direct impact model hypothesis testing indicate that all three elements 

of Communication, Training and Motivation are important predictors of Work 

Performance. The findings of this study can be used as a guide to assist management 

in improving Work Performance where emphasis on the following recommendations 

should be given priority, namely: (1) the scope of the study sample should be 

expanded, (2) using different variable items and (3) modifications to the dependent 

variables need to be made to further expand the scope of Work Performance influenced 

by Communication, Training and Motivation. 

 

Key Words:  Communication, Training, Motivation, Work Performance, AVSEC, 

MASB

BAB 1 

 

 

PENGENALAN 

 

 

1.1 PENDAHULUAN 

 

Setiap organisasi mahukan kejayaan yang cemerlang terutamanya dalam 

mencapai matlamat organisasi yang dirancang. Prestasi kerja sangat penting dalam 

organisasi dan merujuk kepada kemampuan individu untuk mencapai matlamat yang 

ditetapkan oleh organisasi (Robbins, 2009). Menurut Aguinis, (2009) ada tiga penentu 

utama peningkatan prestasi individu iaitu pengetahuan prosedur, pengetahuan 

deklaratif, dan motivasi. Pengurus bertanggungjawab dan berperanan dalam 

memastikan objektif organisasi tercapai dan prestasi meningkat berdasarkan 

produktiviti kerja (Noel, 2009). 

 

Seramai 2,943 penjawat awam mencatatkan prestasi kerja kurang 

memberangsangkan iaitu di bawah 60 markah sepanjang tempoh penilaian 

sebelumnya. Kenyataan ini diambil daripada keratan akhbar Harian Metro secara atas 

talian yang bertarikh 03 Disember 2015. Ini menunjukkan, masalah prestasi kerja 

dalam kalangan penjawat awam semakin membimbangkan. Susulan berita mengenai 

masalah prestasi kerja berkenaan, Kongres Kesatuan Pekerja-Pekerja dalam 

Perkhidmatan Awam (CUEPACS) mengambil langah pemberhentian kerja terhadap 

penjawat awam yang menunjukkan prestasi kerja tidak memuaskan. CUEPACS juga 

menyokong langkah kerajaan dalam usaha untuk mempertingkatkan mutu 

perkhidmatan awam serta memberi pengajaran kepada mereka untuk lebih 

mengekalkan tahap integriti yang baik dalam melaksanakan tugas. 

 

Secara umumnya prestasi kerja amat penting bagi memastikan prestasi 

organisasi tercapai. Keberkesanan saluran komunikasi organisasi menyumbang 

kepada keberkesanan pelaksanaan pengurusan organisasi, seperti penyesuaian tugas, 

peningkatan perkongsian maklumat, peningkatan kerjsama antara pekerja dan 

memenuhi harapan organisasi terhadap pekerja dan peningkatan interaksi sosial antara 

pekerja (Keyton, 2017; Albert, Nakayama & Martin, 2019). Oleh itu, pihak majikan 

perlu mengambil tahu situasi dan prestasi pekerja bawahan. Faktor komunikasi dalam 

organisasi sangat berperanan dalam penyampaian maklumat yang sahih dan betul 

kepada pekerja dalam organisasi supaya dapat meningkatkan prestasi kerja.  

 

Latihan juga dapat meningkatkan prestasi kerja individu dan seterusnya boleh 

mempengaruhi organisasi dari segi produktiviti dan kualiti kerja (Hamidah dan 

Rozeyta, 2009). Menurut Ng’ethe (2014), latihan tidak hanya memerlukan kemahiran 

untuk melaksanakan tugas, tetapi juga komitmen untuk mewakili tenaga kerja. Oleh 

itu, latihan memainkan peranan penting dalam membangunkan pengetahuan dan 

kemahiran dan pada masa yang sama boleh meningkatkan komitmen terhadap 

organisasi.  

 

Kebelakangan ini kebanyakkan organisasi telah mempamerkan kesungguhan 

dalam menjalankan program latihan dan pembangunan yang menjurus kepada 

pengurusan sumber manusia yang berkesan (Daud, 2010). Misalnya dalam bidang 

istitusi pengajian tinggi, kebanyakkan program latihan lebih memberi penekanan 

terhadap pengetahuan dan kemahiran kakitangan akademik berbanding kakitangan di 

bahagian pentadbiran. Termasuk juga kakitangan sokongan yang turut memberi 

sokongan dalam mencapai visi dan misi pengurusan sesebuah organisasi.  

 

Berdasarkan kepada Tasse dan Mohamed (2002), antara faktor-faktor motivasi 

adalah seperti penyertaan dalam latihan, pencapaian kerja, penglibatan dalam aktiviti 

kerja, mempunyai pemikiran yang positif, dan kemampuan diri. Motivasi kerja 

konseptual adalah salah satu faktor yang mempengaruhi prestasi kerja seseorang. 

Manakala motivasi kerja secara operasi adalah dorongan dari dalam dan luar seseorang 

untuk melakukan sesuatu kerja yang dapat dilihat dari segi dalaman dan luaran. 

Menurut Mangkunegara, (2011), motivasi kerja akan menghasilkan prestasi kerja yang 

berkualiti sekiranya pekerja dapat menjalankan tugas yang diberikan bersesuaian 

dengan tanggungjawab dan bidang kerja.  

 

Menurut Yahya, (2012) menyatakan aspek utama yang menentukan kejayaan 

sesebuah organisasi bergantung kepada pekerja yang akan mewujudkan persekitaran 

yang postitif. Pada masa kini, dapat dilihat bahawa motivasi memainkan peranan yang 

penting bagi menghasilkan prestasi yang baik bagi seseorang pekerja. Kemerosotan 

prestasi kerja akan terjadi dan seterusnya mengganggu perjalanan kejayaan organisasi 

sekiranya terdapat pekerja kurang bermotivasi dalam pekerjaan.  

1.2 LATAR BELAKANG KAJIAN 

 

Tempat kajian untuk kajian ini ialah Malaysia Airport Sendirian Berhad 

(MASB) Pulau Pinang. MASB merupakan salah satu subsidiari syarikat Malaysia 

Aiport Holding Berhad (MAHB). MASB bertanggungjawab mengendalikan dan 

menguruskan semua lapangan terbang di seluruh negara kecuali Lapangan Terbang 

Antarabangsa Kuala Lumpur (KLIA) yang diuruskan oleh MA Sepang. MAHB 

dikoporatkan pada tahun 1991. Namun, pada November 1992, MAHB telah diberi lesen 

untuk menjalankan tugas sebagai pengurus lapangan terbang.  

 

Kajian ini telah memilih salah satu anak syarikat MAHB iaitu Lapangan 

Terbang Antarabangsa Pulau Pinang atau MASB Pulau Pinang. Lapangan Terbang 

Antarabangsa Pulau Pinang ditubuhkan pada 1935. Pentadbiran MASB Pulau Pinang 

terbahagi kepada 8 bahagian iaitu, Operasi, Kejuteraan, Free Cormmecial Zone (FCZ), 

Aviation Security (AVSEC), Airport Fire and Rescue Service (AFRS), Pengurusan 

Sumber Manusia, Komersil, dan Kewangan. Kajian ini tertumpu kepada bahagian 

AVSEC atau dikenali sebagai polis bantuan. Bahagian ini teradapat 4 syif bekerja iaitu 

Alpha, Bravo, Charlie dan Delta.  

 

1.3 PENYATAAN MASALAH 

 

Prestasi kerja dalam sesebuah organisasi merupakan perkara yang penting untuk 

menjadikan organisasi tersebut mencapai objektif dan terus maju. Ini kerana prestasi 

kerja yang ditampilkan oleh pekerja menjadi faktor utama kemajuan sesebuah 

organisasi. Bagi memastikan prestasi organisasi dicapai selari dengan matlamat 

organisasi, pegurusan organisasi perlu memastikan prestasi kerja sentiasa terkawal. 

Bagi meningkatkan keberkesanan proses perlaksanaan penilaian prestasi kerja, banyak 

kajian telah dijalankan berkaitan dengan prestasi kerja dalam sesebuah organisasi.  

 

Menurut Ab. Samad (2015), menjelaskan bahawa komunikasi sangat penting 

dalam organisasi dan berperanan sebagai penghubung dalam pengurusan organisasi. 

Prestasi kerja sangat dipengaruhi oleh faktor luaran dan dalaman pekerja itu sendiri 

(Nordin dan Hassan (2019: A). Menurut kajian oleh Che Mohd Syaharuddin Che Cob, 

Bahyah Abdul Halim dan Aziz Amin (2017) yang bertajuk "Faktor-faktor yang 

mempengaruhi prestasi penjawat awam: kajian secara teori", kajian membuktikan 

bahawa dalam meningkatkan prestasi kerja, faktor-faktor iaitu keperibadian individu 

ciri, motivasi, pembelajaran autonomi dan kepemimpinan gaya ketua kumpulan sangat 

penting dalam mempengaruhi keberkesanan pelbagai aspek prestasi kerja.  

 

Kajian empirikal pengurusan sumber manusia mendapati mengikuti program 

latihan adalah aktiviti yang penting dalam menyumbang kepada keberkesanan 

produktiviti pekerja pada masa akan datang. (Torrington, Hall & Taylor, 2005; Noe, 

Hollenbeck, Gerhardt & Wright, 2010). Menurut Shenge (2014), peratusan untuk 

pelatih mengaplikasikan segala yang diperolehi daripada latihan adalah amat rendah. 

Oleh itu, latihan memainkan peranan yang sangat penting dalam mengajarkan ilmu 

yang diperlukan, mengasah bakat, membina jati diri dan mengekalkan kemampuan 

daya saing sesama pekerja.  

 

Bagi kajian ini, satu temu bual bersama seorang pegawai sumber manusia di 

MASB Pulau Pinang, Cik Rosafiza, beliau menyatakan sememangnya wujud masalah 

prestasi kerja dalam unit Avsec. Masalah ini menyumbang kepada penurunan motivasi  

untuk   melaksanakan  tugas   dan   mengakibatkan  penurunan produktiviti organisasi. 

Beliau mendedahkan bahawa terdapat pekerja yang gagal memenuhi kriteria prestasi 

yang ditetapkan oleh organisasi. Terdapat juga segelintir pekerja yang menjalankan 

kerja tanpa ada rasa tanggungjawab, dan melanggar peraturan yang telah ditetapkan 

oleh syarikat. Misalnya tidak merekodkan kehadiran melalui thumbprint. Ini 

dibuktikan melalui salinan thumbprint pekerja dari unit Sumber Manusia. Selain itu, ada 

juga pekerja yang juga gagal memahami skop pekerjaan mereka walaupun panduan 

disediakan oleh penyelia syif masing-masing.  

 

Menurut Abdul Aziz, (2000) penilaian atau pengukuran prestasi kerja 

merupakan satu komponen yang telah diterima sebagai salah satu doktrin bagi 

mencapai dan menjamin pencapaian kecemerlangan sesebuah organisasi. 

Permasalahan yang timbul adalah, walaupun para pemimpin menengah dan rendah 

telah didedahkan dengan kursus, kemahiran dan berdasarkan pengalaman mereka, 

masih terdapat dalam kalangan mereka yang gagal memberikan komitmen kerja yang 

baik untuk meningkatkan prestasi kerja dalam menjalankan pelaksanaan tugas.  

 

Selain itu, Che Su (2000) menyatakan komunikasi yang bagus akan memberi 

kesan positif terhadap organisasi seterusnya dapat mengurangkan konflik serta berlaku 

meningkatkan motivasi, kepuasan kerja, produktiviti dan pekerja akan terus setia 

terhadap organisasi. Justeru, ini akan memberi kesan kepada prestasi kerja dalam 

organisasi berkenaan. Masalah ini sering disuarakan oleh golongan atasan dan 

bawahan melalui seminar-seminar berkaitan yang dihadiri. Beberapa faktor yang 

timbul dalam menilai prestasi kerja iaitu tekanan kerja, budaya organisasi dan latihan. 

Oleh itu, kajian yang dibuat adalah untuk mengetahui hubungan antara komunikasi, 

latihan dan motivasi ke atas prestasi kerja bahagian unit AVSEC di MASB Pulau 

Pinang 

 

1.4 PERSOALAN KAJIAN 

 

Persoalan kajian yang terbentuk dari penyataan masalah di atas adalah seperti 

berikut:  

1) Apakah tahap komunikasi, latihan, motivasi dan prestasi kerja?  

2) Apakah hubungan komunikasi, latihan, motivasi dan prestasi kerja?  

3) Apakah faktor paling signifikan antara komunikasi, latihan dan 

motivasi dalam menerangkan prestasi kerja? 

 

1.5 OBJEKTIF KAJIAN 

 

Terdapat tiga objektif yang dinyatakan untuk mencapai matlamat tersebut. 

Objektif tersebut ialah : 

a) Mengenal pasti tahap komunikasi, latihan, motivasi dan prestasi kerja 

bagi unit Avsec di MASB Pulau Pinang.  

b) Mengenal pasti hubungan komunikasi, latihan, motivasi dan prestasi 

kerja bagi unit Avsec di MASB Pulau Pinang.  

c) Mengenal pasti antara faktor komunikasi, latihan, dan motivasi yang 

paling signifikan terhadap prestasi kerja bagi unit Avsec di MASB 

Pulau Pinang. 

